
সঠিক সংবাদ কেন মিলিল না তাঁ'র?

কি হল তাঁহার এবে? কি করিবে ইন্দু?
 কত স্নেহ, কত যত্ন করেন রাণীমা,

কত জ্ঞান উপদেশ দেন সদা তাঁ'রে।

“ঈশ্বর মঙ্গলময়” বলেন ইন্দুরে,

"বিপদের পথ দিয়া লয়ে যান তিনি

অতুল আনন্দ, সুখ, শান্তির আগারে।

আসে সুখ দুঃখ পরে, বিভাবরী শেষে

অরুণ উদয় মত, প্রাকৃত নিয়মে।

সুখ দুঃখ কিছু নয়, শুধু কর্ম্মফল

কত শত জনমের, সাথে সাথে যায়,

যত দিন কর্ম্মফল রহিবে জীবের।

ফল ভোগ বিনা নহে কর্ম্ম অবসান।

ঈশ্বরে বিশ্বাস রাখি ধর্ম্মে রাখি মতি,

পতি পদে রাখি মন কর্ম্ম কর তুমি-

এই কর্ম্মফলে পা'বে পতি পুনরায়।

আমার বিশ্বাস তুমি পতির সহিত

হইবে মিলিত শীঘ্র। অচিরে দেখিবে,

তোমার বিপদ এই হইবে কারণ

সুখের শান্তির আর চির মঙ্গলের।”
 আশায় বাঁধিয়া বুক গণি দিন দিন

যাপিতে লাগিল কাল সেন্ধা ইন্দুমতী।

